
ZIX CTAM BARRIIL HAPAHC

Chico Romero
Tix éahhiha

Hantx mota hiz cuihca taax cuihhaaha taax. Zix cuique caii
Barriil] hapah zo toc tiih yoque. Tix mos cuicqueeha tix. Zix
isahii ha zitcugaho. Tix isxéen itcudaho. Zix isahii ha ziti
cuimmaaha.

Hézziitmissooj quij ihiin ac hézziiting cocait quij xnai icp
fizc ac hézziitin ziti tij to cuiij. Hant taax congcaac quih tatxo
ittii toi to ccudiiha. Cdcsar zit imiihhiha. Congcaac coi iti
yaiiha. Congcaac chansaa hax tatxdax to ccudiiha. Hast captj
hapah zo haa tapma ihiin acah iti toii yoque. Hant td hac
haaha. Ox tpactama to cuiydii iti zixah chitaaitoj ittii cotjx to
ccudiiha. Zix cuicamiplaa ziti cuimjiha.

Ox ipacta iti zaah xah zo toc tappa hax tama cugam zo toc
tij zix cuique cai ctam aal quij tiixah Barriil impah. Tiixah toc
tij zaah cop iti cuiyaii hac zix quih cuam quih quiccoot quih
coox cahx hax hipi itahit to cuihiij to cuihiij iti cuaax xiccaa
quih cuam xah zix quih spahhiit ca tintica tc46 ihit tactin yoque
Barriil quij cox itahit ma. Ox tpactama cudam quij téohhaa to
cuihiij iti cdcsar coi contittaa cOcsar ano tiihtin yoque.

- Ox tpactama cécsar coi ano tafpma 6x itaam téettee yoque
cugam quij:

—Me az ij cOhhaaya intéohha? Ox itaam téeitee yoque.

Ox tpactama ctam yacoxl ti quijah zix quih cuim chant
chiti quih cdox cahx tcdOmax hipi hooxo tazoj cdox itahitmax
zix zitcuahit zix isihhiit ta zitcuaa psaac toxi tdaxaho cétpactama
téohhaa téettee yoque cudam quij.

Ox tpactama cécsar coi xiccaa hapaznij citxo pac toc toima
zix héx quissooj ziti tpaquing cugam ti quij cotahcénxot yoque.
Cuitacoonneec Ox itaam téettee yoque cudam quij. Ziscuahhiit ta

itdai yoque. Barriil hapah quij tix cOspamjc tix cuisiimjc ta itaai
téettee yoque.

Ox tpactama haa mihéozzii cah cuitimjc yoque. Zix
chitahitii to ccuiijiha xo cuimiimjc. Cuitamjcma itéocta hax ta
iissaax hant t6it xah tamoz 0x tée yoque:

—Me cudaccooj chant chiti quiij taax ipaii chimmiyyaa tée
yoque.

Zix quih cuisiihhiit ta hac oo citpah xah tamoz 6cqueeha
Barriil quiijaha.

Ox tpactama t6tj hax ta itahhiitin to cuihiij to cuihiij iti
céox itahhiit yoque. Cdoxah itahit to cuihiij iti aamoo xah
tazquimma Barriil quij 0x tée yoque:

—iHisxéen ac hax xoonlojo! ;Hisxéen ac hax téii tpot hax
x6onlojo! 6x tée yoque.

Taaxah cuihifj iti cugax hax ippaaco cotama cuaax yax quij
cuihiix ac hax ippaaco cuihhaa cah cuaax célx iquisax imaa hax
tahii hax tama {issaax quihiih quih cdtcam mos icapittool taax
chaa hax tahii hax maa xo issooj quij cuismiipla taaxo iti
cOtpacta to ccuiijiha.

Ox ipacta to cuihiij iti hant icom itcuaa mos icaattaajc
itcuaa Ox ipacta iti yax quij zix 4anni icéopxoj itmis hax ippaaco
cottaa yoque. Ox ipacta iti yax quih hanso cuit cuitaai ittii tijma
yasxaacO quih cuixatcaj ac an iti cOtazx yoque.

fttii cotazx tmaacéoj hax ta ittii tahcama itdozj chéannoo
mota hapx tiyatma Barriil quij 6x tée yoque:

—TIhazim hassaa xaha tamoz ihyax quih cuipatj hiz ac ittii
cox60zx. Ox spactaha. Sahzaplimaha. Poo cidaccooj com hant ti
hac ittii cétazx xox tahzaplimmax tiippeema sahzaplim ha téettee
yoque.

Ox ipacta iti itdozj tintica hax ippaaco coéttaa yoque. Ox
ipacta iti itéozj quij tc66 hapx tihma hacx tmiih yoque Barriil
com.

XICCAA HAPX IQUI COJJOOCAM

Roberto Herrera T.
Tix éahhiha

Xiccaa ctamcd cdocj pticyacj pac toc tih hajhax hant taax
iti toi hapx iqui tdéjjoocan yoque. Toc toi cuisfilxa taax quissiil
quij ctam oyacj quij 6x itai yoque:

—Congcaac hiz coi haséaaxojaha Ox tée yoque.

fistox themloj toc toima ta hac oo ccuée yoque. Ox
tpactama ihmaa quij ihhaax codtisax 6x itai yoque:

—TIhhaahi. Hatcuiaxoj 0x tée yoque.

Ox tpactama hdoxah teme congcaac coi itidaxoj yoque.
Hascam ziti tahca hant ziqui titdij yoque.

Hant iqui ihitéij zimpaa hant oziit zipacta zimpaaha xo hascam
com iti cuiihca hac tahédcd quij itaaxoj hant ihiin ti con tiix
contittaat yoque. Hant ihiin cong contitat xéppee caaccooj tintica
itait haa intihhaat ca haxxooj cong cuiizcam.

Haxxooj cong cotazcamma haxxooj toiti hascam com hant
cotoi hascam com itaaxoj hast cong contittaat yoque. Hant oziit
zimaaj xahxaiiha xo hast cong contitat haa intihhaat iti hax pac
hacquiix tahcama cétazcan yoque. Hax ac cdtazcam it cOtoi toc
toii hax tama xiccaa pac to cuotat quinnoo tazcan yoque. Xiccaa

taax cudccaat taax hant ihiyaxi cuajiic hapah taaxah pac to
cuommaat zacaammalc yoque xiccaa taax cudccaat taax.

Xiccaa ta coi hax chit ac iti toi toc toima itaht iqui cuihiin
ac tixt to ccudiihaa yax caziim hax tahii hax ta to cuiihca cuiiht
ac. Ooxo sahmpa ihiizilca cah itnaizilca yoque.

Itnaizilca cuicquee cudam hiz quih ¢élx hant ojiit xah yopah
tattaax ipnail chitaaix colx hant itjitmax ittii tongx to coyyoom.
Tix chaa con tiix an itacmolca yoque. Ti cop zitazi ihmaa ti
cop mos zitazima taaxo cOtpactama itdonneec taanniipxat yoque.
Itéonneec taanniipxat hémmee miizcang xo itcuamxojiho.
Itcuamxoj to cuiyaii cah thammoocma cuaax mos hipi ptihax icx
t6iti yoque xiccaa ta hac cuihtolcac. Ox tpactama ihammooc cop
iti toiti taax iti toiti tmiima tassiintolca tcémca hant o1l yoque.

Ox tpactama congcéii zo to coton zix iti cuihhaa zimaaha xo 6x
itai yoque xiccaa ta coi:

—iHiima hiima! jXocémca! ;Az haxéhheeya haa tih mazi
tanOppaalimma matcuiima? itdh yoque congcaii com o0x itai
yoque.

Taxah cuiyaii iti mos piima hax pata hant tfima ttaplcmax
0x tdozzaa yoque Xxiccaa cuajiic ta coi:

—Xiccaa pac hayooht. Xiccaa caziim haxooht téeyo.

Ox tpactama ihhaa c6tmacojma cudax itimxoj yoque:

—Congcaac xahxaii hdéoxo quizziilihi hamiiht. Mizziil xo
mitéemmoosaj téeyo yoque.

Ox tpactama hapx itacmolcama itéoctamma héoxo tizil to
cugii. Inloj iizjc tidaxah iti tacmolca iti toyolca toc toima
cuitacoctan yoque. Thooctan to cuiyaii iti cuaax tpaii inloj iizjc
xaha itoatj iizjoj xaha isxapcoj quih taax cdoxo tahtaxxoolimma
ihataxxooling caha hait chax itaammoma zihapx cdom ilit ndoz
chantip chano tahizjma ttapéma cuaax itéaatj iizjoj xaha inl {izjoj
xaha isxapcoj quih coOtahnaxca yoque.

Ox itapactoj itaalajcma toc toima ihammooc icquii tanimmax
zaah quihmaa chaa mota cotaafpmax xiccaa ta hac ccuoii chax
imayaxxiat cah iti tayaxxiat yoque. Taaxo cotpacta to cuiyaii
caha hodoxah teme xiccaa caocl caocla ta con taaxo quicot
cOtayaxiat toc tOii yoque. Hipi issoolca ta coi itmis itaining
quiccoot toi toc téii yoque. Cuaax taaxo cotpactoj hascaaj chit
ihhaajca ta con taax iti tahajca xiccaa hapx céiitoj ta com
itacOtojmax xiccaa ta coi itaaitoj yoque.

Taaxo cotpactoj to cuiyaii taax téox tayaxima cuaax mos
quissiil ti quij oyacj quij Ox itai yoque:

—Hinyaac. Hant haa xo6ofp. Scaanniipxat. Xneejan siictoj
quih xomam tée yoque.

Ox tpactama ihhaax cotisaxma saanniipxat chax tahii hax ta
toc toii yoque. To cuiyaii iti quissiil quij taa cOtijma ctam caii
tintica tix taanpx yoque. Congcaac coi cétiin yoque hascam ziti
tij.

Haa motama ihiin iti coftéocl hapah hingc ac ano yop taax
cuihitai hac hant pac ano tahcama cyajjooj yopah taax congcaac
chano toi toc toima tdax an haxoj tafp yoque. Hascam caaccooj
ziti tij hant ac iti tafp yoque. Hant ac it haxoj tafp congcaac
coi quino tafp cuaam aal quij tiixah cétamiit yoque. Cotamiitma
cuitatbomxojma. tihiimmeet haa tij hant xnit hapah t4 hac ano tij
haa tiij itai yoque. Ox tpactama iyyaa caha to cuihiihtim iti
hdoxah teme tattaax yoque. Hascam con ta haco iti taxquim
hanto tap hast com imac toyan tattaax yoque. Hant xnit taax
contittaa yoque.

Zix caméeppiit ti moca zix caaccooj ti moca haa motama
congcaac coi quino tafpma cuamiit hax pata cudam quij cuamiit
hax pata ctam iccaal quij cuaax yéacni zo to cotom itexl
cuitahizj zix ti moca ihaai zo haa siihca xah ta tamoz zix xah
zic cOsiippee ta tamoz tsiilim hant tihtimma icquii tojoz itéxl
izcapxla hac an itaxquim innool cop icquii totofzma cuipatj ac
iti cuitcazxma hant xah him itacatxma hacx tmih to céttoon
yoque.

Ox tpactama hatai iictin zitazi ilit quij cuitcaixma héox
cotisojma zix ilit icdaix quij an td hac cuaam aal quij xiccaa
quiziil coi iqui cuitah tdax an itaquim itéon hant ziqui tiin
yoque. Taaxo cotpacta to conticcaaha.

HORO CUICAASSIITING QUIYYA

Jesis Morales
Tix éahhiha

Horo Cuicaassiiting Quiyyaa chant chiti tattaax to cuiihting
X0 paaroj com hant com iti péolxiho hantx cuihhaa chittii cualx
pohdo yax ittii tataxma zix quih cuitaassiitin teque hacquiix
tihma ihdamx itdaj yoque. Hant xah zitdao pnail haaptimihi
itdazzii tiixo itacdsso itdazzii hant chitdao yoque. Paar ti moca
hézziitim ihmaa zo hant chitaassiit ihmaa ziqui séectin ta to
cugta héhhee cpéin zo to cotomma itéel taax cail ziti tijma tdax
iti cuitataait yoque.

—iHoro Cuicaassiiting Quiyyaa mé haaya hiz com mitta?
itahma ox itai yoque.

—He tixa haaha. He 0x ihtpacta hant hip quij it
ihpmiittaax. Hant iti hihiih zo tompaax hax hant xah cahtao 6x
ihtpacta hant zo cohpmiih.

—Horo Cuicaassiiting Quiyyaa he haassiitim ihsdocta. He
inscugassiiting xah ta ihpyéommooz.

—fhhaahi. Hast iti cohyaassiiting quihpocaa ihséocta.

Hant tij pnail haapting quij itcaa hax ta zix zo toc tmiih
xah yéommooz. Zix zo to cuimiihhiha. Haptco cuiyaassiitimiha.
Cuizdxd ac haptco cuiyéassiitimiha.

Ooxah yée:

—Zix zo hiz cotmiihhiho. Intcuattaax. Me ihscuaassiiting ca
immis. Héhhee cpdin hing com an hant ihptij zix hip quij
ihyapatjc. Taax ano tij haa quiijiha. Caay iti mihiij hip cop it
ihpij ihpoyai ihpéomjc me ihtcudassiitim, Ox itai yoque.

—fhhaahi. Cattaax. Caay hip cop it ihij xaa cafp. He
haassiitim, 0x tée yoque.

Ox tpactama ittii tij pnail haapting quij) mos itéxl {izc ac
cuiyocaaix. Caay cop hax téhhoojquimo cuipatjc ic cotataxim pac
icquii tataxin yéen iqui quin iyomaa.

Ox tpactama Horo Cuicaassiiting Quiyyaa quij 6oxah iyi:

—fhhaahi. Imiipla ma. Zix hip cop hin tcuiaho. Hans xah
intcuattaax.

Ox tpactama piar cop tiitom 6x iyéi:

—iHax héo haassiitim! jIhsdocta! o6x iyéi.

Ox itaima doxah yée:

—fhhaahi. Taaxo cospacta pitax méaccaalca xah mionang
xah mipazaatoj xah taax pocoOdta itti ihpoquintax hin siyyaa chax
ihmoéocta. Hin tcuaaho.

Ox tpactama paar cop xicca itti écquiing coi itaptaxma Horo
Cuicaassiiting Quiyyaa cop itti itaquim itaxxii caay cop ittii
cOtoyang cuitnifz hapx iqui tahojoz caay tintica hans it haant
timoz hizza itahojoz to contitama paar cop téeneelim Ox tée
yoque:

—ijHoro Cuicaassiiting Quiyyaa he ingxaasiitim! ;He hiin!
xah mée.

Ox ompacta xo Horo Cuicaassiiting Quiyyaa tintica icaitong
xah zimii xah quihax cota t6ii intiyya. Hacquiix intita hint xah
zo cuimaafp cah paaroj cdiitolca pac ano tafpma xiccaa coi hax
anxo itaitojma c6éox iyomahhiit zix ti quij.

Ox tpactama paaroj coi 6x mdozza:

—Ti haaha. Horo Cuicaassiiting Quiyyaa chiz ccuiijiha. Zix
hip quij xiccaa hiyyooj coi cdéox itcuahhiitiho.

Ox tpactama itipxlamma yahfiilquim. Tahfailquimma zix
yacossoo caixaj ziqui cotahfainma xéppee haa pom hantixl ponta
tix cuiyatoiizxaj.

)

Haa intitat hézziiting xah zo haa tijma coOsiizcan tama
haahhoo tintica xéppee xah iqui tazquimma zix yacdssoo caixa)
tintica haahhoo xah tintica itao tattaaxma hézziiting quij iqui
tcailcoj zix xah isfitoja itai icquii tpaijama zix yacossoo caixaj
tintica haahhoo tintica itao haa intthha iti séaatoj cacdxxaalin zo
hacquiix tijma cotafp yoque.

Zix tintica itahho itiaai itquéettiij itdocta Ooxah yée:

—Hihamiigo chaa hax ta hizaax cotom hiz c6xdéom, o6oxah
yée.

Ox tpactama 6oxah iyéi:

—Ti. Ox yopacta. Hé ha hiz cuhayyoom. He hiippee saa ca

teque hiz cuhammoom. Tdotar ihanl chanl ihpocaoting Capt
chéec quih mos hissaal ha xah tequema hiz cuhayyoom.

—Hihamiigo mihhoom ac cuhassoom, doxah iyéi.

Ox tpactama Horo Cuicaassiiting Quiyyaa com 6éoxah mée:

—Cuique ihmaa zo cuicom imaaha. Hipi heo he pahhihi hiz
ac iti hAmmoom, Ooxah iyoi.

Ox tpactama Goxah yée hax doxo itaima Goxah mée:

—fhhaahi. Hintcuapatjquis. Mihiissaax com hihiissaax com
ihax ccuihaai hac cudax insiyyaaha. Hacapjc, ooxah iyéi.

Hapatjc itah itapatjc ittii tomma icquii cuitfain itaxxii zix
yac0sso0 cdixaj cop cuittixzma haahhoo xah tintica itao
tattaaxma séaatoj Oen chiton héhhee cpdin cong cdtazquim hizzaa
tiin yoque. Xiccaa quixaazjoj ta mocat cdtazcam itdonneec
xéppee xah cuitatoizxaj xéppee xah hant xah quih6cl zo haa
tomma cuittimtoj yoque. Itaixoj yoque.

Horo Cuicaassiiting Quiyyaa quij haahhoo yait com iti tij
itaquééjin yoque. Tom quih séaatoj chan iteteting quiccoot tij toc
tiij yoque.

Ox tpactama hangcanéiin zo toc tijma xicca is cquihd pac
ano toi toc tij hamac quij iti tij toc tijma xiccaa td mocat haa
motatma hamac quij cuitaaffiin hamt it itjitma tal tad coi iti titisi
tootxb6cuij hanso té6O6Gcuin toc tijma cotazcan yoque.

Cotazcamma xiccaa ta coi 6oxah moéozza:

—iZix xepe cuhiimtoj xah dimécuah hizdax iti tij hiz coxiij!
iHe zix ihmaa zo xepe cocquimtojihi!

Ox itaamma Horo Cuicaassiiting Quiyyaa quij doxah yée:

—fi. Oox iyya. Hé xah xepe he yiimtoj. Hizéax iti ihptij
hiz cohpmiij. Hant con thaa tama xéppee he haimtoj ac zix
hayaa ipi zano yiih. Hézziiting quih quiippee caaccooj ihaa yiij
xo zix hip quij cuaax séaatoj hiz coi cOtihma tiaxo tipema hiixli
hiz cuyaii. Hapx payolcata mapdoctantax tém xaha pez tazlc
xaha tom cz0xx00joj xah taaxo hapx cOséii cah hiz cudii, 6oxah
iyoi.

Ox tpactama santaar coi Goxah moéozza:

—iHiccoot caap! ;Cuoquitéij saactam!

Ox tpactama xéppee cuiyatbiizxaj. Haaccoo cop isapiiclam
pijx itdaat) chiyaat ca hant cotoi hant ac itapiiclamma anxd
tahpicjingx yopahhoo hacot chislittaxcoj caha ta moéoyolca hipi
imapicjimii zix ti cop.

Ox tpactama cuaax hizx tapma cuaax tc6dé hant ac iti toi
itapiiclcamma mos anno anxd tahpicjing quitéaa chiyaat tiixo
hant com iti cotahquenx cudax yopahho O0x té€ yoque. Ox

tpactama ippaac com iti tpanozxim hant ac an itsicozxa tcéoma

xéppee cuittimtim itaxxii caitaj coi iton hizzaa tiin yoque Horo
Cuicaassiiting Quiyyaa tintica.

Haa intihhaa cah hézziitin zo cuimaafp cah Capt xah 6ah quij
toc tijma cuiifp.

Cotafp o6oxah iyoi:

——Capt aihy. Hézziitim inyaa hip quij iti ihpij ihpsaticpan.

Ox tpactama mos cuitahiihhaat ta hac iti tih yaticpan séaatoj
iyacOxxaalim.

Itacéxxaalin to cuihiihtim iti héoxah teme cuaax iipcoj
chitcoj chitcaptax annoo topxolimma héoxah yosdéoploj xiccaa coi
ihha yapiitaj xah imis cah. Taax hax ipacta xaha hai chano
tihtoj ipactaha.

Ox tpactama 6oxah yée:

—Capt hoocta. He ctam quiippeeha. Xiccaa hoéenting coi xia
ihhaa tapfiitajihi xah iyo6oh.

Zaah xah zo toc tap hax tama mos hant ziqui yoquéetx.
Hant ziqui tquetx hacquii xah tiih hax ta ydofp.

Ox tpactama mos Goxah yée:

—Capt. Anxd hacx intoitma 4nxd hacx ihpxuait. Xiccaa
héenting chicaisx tazzo ipi ano ingxémma. Xiccaa chéa toima
ihiizzaat toima ihptéenjma cotéiilan to cudii xo hamatj paxxiatiho
xo ihtcudama hax iihhoong com iqui tpancojc an haant coteme
hantezj coozlil cong contitatma zix zo xompahho.

Ox tpactama iipcoj coi itdaclojma to ccuéiiha. Hant ac
cOtazcamma xiccaa ta coi séaatoj coi iipcoj coi zo haa tommax
iip cop itafittoox Capt xah 6ah cop cuimacdcta:

—Xiccaa hiz coi haptco xiitlilca. Intcudoctaho. Hapi tocdop.
Paala cohpsiin haahi. Ihpéomjcta hapoxapjta xiccaa ta coi ipxong

coi popaiita icaisx chano mdssaaha.

Ooxah tee miittaax. Paala cotiin xah tete. Hant ac ano tafp
o6oxah mée:

—He paala zo ccufiniha. Ox ompacta xo zix zo ihpohit
ihpooxxii paala cop ihpazi cohpsiin ha téemmee Captc.

Zix zitahit itaxxii paala cop itazi hizzaa tiin yoque. Haa
intthhaa hézziitin zo cuimaafp caha ctam zo hacquiix tijma
cuyoofp. Cotafp doxah iyoi:

—Ctam hiz ac iti quiij xiccaa chden hiz méii taax zix quih
ccam quih tattaax hant quih coétéectin zix quih quissiil chittii
yoohx itdazziimax toc tihmax icquii yopammaajx icquii yopactax
taaxo pac haa hiz cotoima ihydon. Xiccaa quihyaa xahxaii
chacquiixo cotiha. Méec hip quij hipal hant hiz ac iti ihptcuiij
xah iyo6oh.

Ox tpactama Capt quij éoxah iybi:

—Hé ma taai ma quixxii hant com iti me capatjc haaha.
Me z6 impoh he insaassiitin ta intamoz 6o métteaha. Hizx
impomaptax ma ihpéxl ma ihpomaannoox ma ihpasaanto
ihyaaccoo hip cop ano ma ihpozamta hiz consiippaha xah iyooh.

Ox tpactama hax doxo itaima cuaax icquii tinol itéxl
itmaannooj Ox itapacta haaccoo cop iti tzamma to cuiip. Taax iti
ihit cuydoctim hant com iti cuiittaax ac. Zix ccam ihmaa zano
momma. Caammoopxa hapah quij tix Horo Cuicaassiiting
Quiyyaa quij haaha. Hipi zix caai tix xaha toc tijma cotafpma
cuisdassiiting xah ta tamozma ta haco cuimapacta.

HAHO ITCOJ IT HATOI TAHEOCO QUIjJ
CUHIHOZIIT AC HAAHA

Roberto Herrera T.
Tix éahhiha

Hahé itcoj quih cuhatoi xiccaa quizil ctamcd coi tatxo
candaa zan hatoi tahédcd quij hatozit he ptcamn pac taax he oo
quii ihhi pac hapdéomlajc cuhasitalnaad xah ta hatam6cé congcaac
quéej quih mos hicot méii. Zix hapahhiit zo himoéonneec zix
quittii quiih cuécquee zo himdonneec zix icaocting quiippee zo
himéonneequiha. Taappl to ccudahcaha xo tahédcd quij hamoziit.

TahédécO quij cuhatazcam hant com it hatihtolca ptcdmn xah
zixcam quih quissiil chihmaa chipi séhhee cuhocdaaj tiixo
toximax hataaitoj hant chit hatoimax thammoocmax mos hant chit
haméii. Xapbo zo toxima tiixo zix hapahhiitaa quéaam hax tahii
hax tama imiitolca. Xicca ihmaa coiiha xo xapdo
quihtmaquéeppee zo tmaahhiitipiho xapoéo o6iitolcac.

Hant pac haa tahcama hahdiip yopah hant taax it hatdiima
thAmmoocma to cuhaméii. Ox tpactama to cuhayaii iti hant tfima
cugax mos ptcamn com hangcaat xah hamiimocé xo ptcamn mos
zo poxtamtta himacétojiha xo pac hamiicétoj.

To cuhihiihtolca iti zaah ihmaa cop siimmee tama annoo
xah sooit tama cuaax mos hast an iicp ac ic hatfailcam ihit
cuhihitéij cah iti ipéttii cuhamiizcam. Ipottii cuhatazcam hant
quiennoo cop it hatoi halx haquiix hatahca cugax hamdozza.
Ooxah haméozza:

—Hai hip cop miixaj. Shimmooc ca immis. Saapl caha.
Hapomalx hant zix yaayang chant tiix iqui hapitoij hant chiizc
tintica hihait iti hant quihiin pac hacquiix pohcata ano hapoxtopc
hant pofita hatcualx xah hémmio.

Ox ompacta xo zix cuique caii ctam leemdyyan quih to
cuiij. Congcaac quéej chihmaa quih mos tapxa to cudii. Cuaa
scaattaax ha xah téemmio. Quihhaah to cottoomma xaa haa siifp

ca hanso siilx ha xah tetioma hamiilx cuaax.

Hiilx taax aamo66 xah tmazquimma hai quih mos annoo
caixaj chaa tomma an cuhayaizct caha candaa tintica yahémmee)
quih tc6d tascax tcaptolca taa it hayaii dnnoo simmooz ca imis
caha yahémmeej quih cbox tmipalama it ihiip héoxo tazoj ittii
tapma to cuhaméii. Ox tpactama it ihiip cop tazzoojo ittii
cahcailiha xo candaa com itcuitadai cuipatj quih cuitahojozim an
isahimmooz ca hax tahii hax tama to cuiihca iti yeen {icp ac ic
coii coi itaizi isiiptajc xah ta immimécoé xo zix cop tmotteet hai
quih cotapma itcujtaaicolma hanso hant mahjiit. Hanso hant tahjit
ihit ficp ac icp hant tahjit mizj hant quixquing quij isxap ac it
hant tahjiitma hansaa hax ingcafaa.

es Uil como anlecedente de las ediviones posteriorey

Itcaafma to cotomma cudax tdax it ihimmooz itcudai candaa
com mizj hant cuipaxquim ac taax séhhee cuitcuaa to cuiij. Ox
tpactama congcaac ihmaa coi itaizi zo toc tij mizj hant
itaxquimma cudax hamiilx. Candaa tintica itto tinejma hamiilx.
Taaxo compactatax cuaax zaah quij annoo tazquimma hai cop
mos anno ippaac cuitaai taappl ticoppoolma xéppee com it
hatoima hant con t66x tom xéppee con thooppaatj ta hac iti
tahcama ta hac it hamodii. Hai cop icp mihhaa hac iqui

tquizcmax ipca quih caixaj taax itmis haa motax quit haant
cuimmeetolca xéppee quih ccap ti moca tiixo haahaaxo damma.

Hat4sjoj xox hatcuisjoj hacx miih. Ox tpactama candaa
tintica canbaa xah an quinneej quih xéppee chiti tom 6ox hanso
hai chimacaattaax 6oxo tpactama haa intimma. Ipoéttii hapah cop
hax himaaxojo cuhataima ahhaaha xo taax ano intihha iti hax
haax haa inthammaat. H66 temex hamasjoj xah hamiiméco. Zix
cuécquee zo quicappoota zo to cuimiijiha. Xéppee com an
iccoon tdaxo cuissiha td hac conthihhaat taax.

Haa inthihhaat iti cudax mati xah haxxooj hamiizcam.
Haxxooj hasiizcan tama haxxooj hasiizcan ta intittaama coi célxo
ihmatatma taax it hatoima itj iic quij he ic coii hatcdd
cuhatquéttiilcojma cétmonaaij cuihiippee xah hiimocé taaxo
cOtpacta to contimma.

Hant iti haxoj hiizcan ta hac comiis hapah ac haccaac
ippaac ac ano ydohca taax hant taaxa conthatat haxxooj cong
cuhamiizcam. Célxa coi ano ihmatatma hdoppaatj tintica iti
coccoomiha xo hopatj tazzoo tintica tiixo iti cola cuihhoom
héoppaatj tintica imaaix caha hixxooj com it hant compam. Ox
tpactama hipi isijing caafzx tiixo haa tij cOtcapx hant toitx
candaa com imiix.

Candaa com haxxooj hant cétpamma halx hatacoxaaj to
cuhaméii xo tc6d 6x moozza:

—Haxxoo0j cong cuhamiizcam. Candéaa com hipi toc
tammoom. Maapl. Hassanloj téé.

Hipi xah toc tammoong xah héttio hax ta hatc60 hameaaxoj.

Hipi quihhaa xah cammooz tiixo hayeno miip. Congcaac quéej
coi hizi quiining coi tcd6 icaalx itcuaaj icaséaalam itcuaaj ihapl
copah itcuitaaicol td haco compactoj taax.

Candaa ihmaa hiccoot caap tintica tix congcaac quéej quih
tihthha annoo moii yax taax isxéencoj quiyyaajihaa yax
yahémmeejaa cop itcujtaima ittiix zix icaoctin zitaizi
cotahémmeelcoj taax tihhaaj haxxooj cong ccuiazcamiha. Hant
quihiin pac toc tahcama taax hamac chan itcaitajc itacoxxaaj toc
toima haxxooj cong cuhamiizcam. Hamac quij titahdii toc tijma

hamac quijah iqui impancojc. Xiccaa quiziil tanticat hamac
quijah iqui impancojc xah miimoécod xiccaa yaoctang xahxaii ta
coi taaxo itonec ihha. Candéaa com hapi xah to cOmmoom.
Cuicquee zo hant cuimaiisiha.

Ox ompacta xo haxxooj cong cuhatizcam hant hatoyolcama
hatéyya hasaiti ano caap zo to cotomma tix himmooz cotoit
ihyéxl. Tix haquéocé chano pahcnexta hamac quij xaa cuisittaaj
ac taax 60x cohptimoz hasaiti com himmooz cotoit ihyéxl,
Hasaiti ta hac ccuaap taax tahédcd quij iti cuhiizcan tdax iti hast
Xai tpaaix hax tama hant chiizc tintica icj yax iqui cuiquiin
tintica hant taaxah ano céom ihhii héhhe an icaij ox quissooj zo
to cotomma tiix hasaiti ano tapma tdaxah pac hatéyya ti com
ano tapma hay6onneec. Tiixah to cotomma caafzxiha xo
himmooz cotoit haméc chant it ihiij ac hant quihiin ano yaii ta
hac it ihyéomjc.

Xéppee chant quih yahdozzaaj com haxot mahii to
coccoomiha xo congcaac quéej ta mocat tc6d hant ti con tiixo
haaha xo ittii cuicoyaj itcuaaj icaséaalam itcuaaj toc toima
hatasaaccaalcamomax hant chiyyaat ac iti cugoyaj hamac chant it
ihiij ac. Ox tpactama héhhee haxxooj céit com ingxtamt yax
haquédcod xahxaii coi tatxo toc toima ptittii tahahozajma hasaiti ti

con tcédma anno ihyacniix. Tcdoma anno ihtacnixma cuicquee
Ramon Peraal quih tissiil hiccoot tap to cuiij. Mahaapl yax
hamac quij hantaxl c6tij toc tijma hasaiti tintica icquil toasima
hamac quij tittaajma cuicquee quij itéaa tintica tc66 hamac
cannooj chiti tij tdnnooj maméeppiit itéaa com iti tij.

Ox tpactama taa it hatoi to cuhayaii iti mos hant hamditi.
Zix cuatj zo hapdosioj zix zo hapéiitoj to cuhiméiiha. He hipi
xah to ccuéiiha. Zix quih ccam chipi héhhe an chano cuiipla
tdaxo hazi tmis he to ccudiiha ta hac iti cuhayaii hac. Haxxooj
cong cuhiizcan taaxo quiippee hax tahii hax tama to cuhaméii.
Hant quiippee zit hapai himaiajiha. Zix quiippee ziti cuiccaa zo
hacquiix iihca himaaj xahxaiiha td hac iti cuhayaii hac. Taax it
hatoi ithdmmooc cop it hatoi to cuhaméii. Taapplma hant quih
cjiip con tiixo it hatoi to cuhamdii.

Zaah quihmaa ti moca zaah chaa mota hapx siip tama
hatéttiilcoj hant com haméoctam. Ox tpactama canbéaa an hiihca
ta hac coccoong chipi xah tmiipla xéppee chiixxii com iti ton to
commoom. Enm haacni zo hamdonneec. An iquixdazc enm
haacni ti com icaquiij xahxaii enm haxaazc chano yaii quih
xéppee chiixxii ti con tixah iti tij to cuiij. Enm haxaazc
channoo toi to cuiij.

Hant tfima tc66 0x moozza: ]

—Zix zo hatcuaaitojiho. Zix spahhiit ca zo hacx immiih.
Hai hip cop mos miixaj. Hatcuoc6ozx xah méeyo.

Ox tpactama hasocéozx xah ta hetioma cuaax hamiilx cuaax.
He xiccaa cocéozx ta hac conticcaat Pehsalocd quih zix iti
mihhaa quih to contita cuique Alberto Roméero xah cuique
Raméon xah hé xah hatzéoxcd to conthdmmaat. Haa inthihhaat
iti yaiij tintica ihiyax céccoong com iyyaat tdax it hatoi zéah
quij hannat xah tijma héhhe an com hamodoctam. Xaasj cudiij
hapah quih t66x tij to cuiij. Taax ihiin taax caitaj pac iti toi
hééxo tizil toc toi héhhe 4n com ano tihtolca to cotomma hataht
haa inthammaat.

Yaiij com hant cuhatoi haa inthiihbaat iti hantaxxal xah
toima hant hatahcama cuaax cuicquee caii cop tiix miittaax. Enm

haacni com itazi 6oxah hazi mii;

—Hapi to cuatcugdii. Hipi ihpozoj haa inthassaa ha xah mée.

Ox tpactama hant hatahca to cuhaméii. Psaac hatoxiat he to
ccudiihaa yax iquiima he quimcaj xahxaiihaa yax hant hatahcama
toox ipi imayaxxiiha xo zimojcd xah hatiima hant xah hatoiti to
cuhamoii.

Ox tpactama enm haacni com haa ton tiijcma cuaax
hatottiilcoj hax hiistoxo tatonl hatéttiilcoj hant ac ic hatpancojc
hamooctam. Cuhatazcam dSoxah haméaam:

—;Hacquii tiih xah hamii?

—iHingc ac contimma! ;Cohmiitni. jIppaac mapait
matcugoctang! xah mée.

Ox tpactama ippaac hataitma taax iti tapma yax quij an
itatnima icaattaax itcuaa td hac iti tapma cuhamiizcam.

Cuhatazcamma mos hinnoo tafpma o6oxah mée:

—¢Zix ti moca zd spacta haaya? ;Hiz aco iti hasiicdt haayax
hax chit ac cuhasatéiizxaj haaya? xah mée.

Ox tpactama 6oxah iméaam hax chit ac cuhapatoizxaj taax
siippeaha xah méeyo xapij an hax hapah ac taax iyoii. Ox
tpactama xapij an hax hapah ac taax cuhihatdiizxaj caha taax
cuhamiimlajc. Hant ac cuda cuhatazcamma zaah quij annoo
miizquim.

Cuaax taax iti tapma héhhee hax quihiino zo toc tijma ihiin
taax ano tapma mos tahjcaptma hant xah tahjitma to commoom.
Zix com hant xah tahjitma hamac ititlamma itimtajc hant moii.
Ox ipacta iti yai ti como itaxthhaama anxo thamocma hans
imaalajc yai con tompaxxiipima to cémmoom. Ox tpactama
cuaax taax it hatoi zix ipxassii chamiitoj. Ipxong chamiitoj. Ox
tpacta to cuhayaii iti anxd thamocma cugax mos hant hamoiti.
Zix icaoctim mos zo himéonneequiha. T4 hac iti cuhayai taax.
Thaapl issoojiha.

Hant tfima cahcail tintica ithiimtajc iti coox itatapzilma xicca

22

xah tete miittaax. Zix ipxassii choox itahisoj itaazzii chipxoong
quih cuitahal itaazzii miittaax. Hémme iquiquimmeej hapah quih
zo haaha. Tix taax conticcaa tix.

Ox tpactama héant ac ano tafpma héhhe an com ano tom
hacquiix téoon téemme. Hax zimissiojihaa yax siml xah com
imiisioj tdax zisiisio) xah ta tam6écé héhhe an com ano miihtolca
hant ac ano miifp tax cuicque ipi zo hant ac ano tmihma hant
ac ano tafp téemme.

Cuaax tazcan zix ipxassii chitaaitolca hant yaii iti cuaax mos
pac mottaat téemme. Pac itainin siml quih cuitcaitaxma icalx
itcuaaj miccaat itcuaaj téettio xah téemme. Ox tpactama cuaax
quiccoot tap itdmjcma hant it hayaii hac caay chant iti ton
yaxxii hac iti tadmjcma xicca ipxassii coi hiiccoot itonecma cudax
mos hamaanniipxat.

Comiis hapah ac cuhamitéij xicca ipxassii chatonec cuaax
hatacd6 ptihatainim. Hant ac it hatazcang xicca ipxassii coi
hatimlajcma haas zo toc tijma hant cuindéohcdé ano yiij tix ancoj
chano toi xicca ipxassii coi imiitolca taax iti toi. Taax it hayaii
iti zaah cc6oO tintica temema ihammooc ihmaa cop hicquii
tanimma cuda xah ano toitma canj iimmee hant taax
conthammaat canj iimmee hant tdax ano haxoj hatoiti to cuhayaii
iti anx6d thamocma cuaax hémmee hac conthammaat.

Ihammooc chimozit taaxah ano cuititaima hahd itcoj ac an
hamiizcam. Ptcdmn zo himéonneec zix isquitalhda haa zix oo
héai zo himdonneequiha. Zix ic cuisquiippee haa ihmaa zo to
cuimiihhiha. Caay ti com iméoxxii piquix héoxo hapinlajcx
hémmee hasiizcamaha congcaac coi pocdox. He candaa an hiihca
con tmiipla zix zano intama candaa ihmaa tintica cox an hatoi
cuaax he to conticcaatiha. Ox tpactama hémmee hac
cuhatazcamma to cuhamaii.

Taaxo cOtpactax to ccuaahcaha. Cuéento xahxaii tintica mos
histdoria xah zix hax haiitha. Caziimiha. Cuaax taa cuihhaaha
mosni icsipx.

CTAMCO CZO0OXCO COOC XEPPEE COM HACX
CUIMIIHTO] AC

Oscar Romero
Tix 6ahhiha

Zix ipacta xahxaii halx annaxo iti céoffiin zo he zzaxo
caha. Ox tpacta to cuiihca. Haxo6l ihhoom hiz ac it ihmatat cuaa
hant tfima hamiilx. Hatalx tahéécd quij hamoziit. He caticpaniha.
Zixcam taax he oo quiiha. Zix zo cuhisicot xah zix zo
cuhiscuacot xah tiax mos to cuithca xo hamiilx.

Ox tpactama héemme ano hamiizcam. Xnasippaac xah hant
tintica tcooma it hamatéocl. Haxdl fthhoom hiz ac it hatoi cuhiilx
ac hansaa hax colx hamatoclaa. Colxaa tintica tii hamait. Hasto
tilppa 6x ihiinpx tintica tii hatait to conthammaat.

Taax cuihhaa taax cuicquee Miguéel quih candaa zano tij to
contimma. Tzaapo xah cuique Miguée] chisojaa xah Rojéelio xah
taax cotih to contimmaat. Xnasippaac xah hant tiix iti
cuhayatdocl ac hansiaa hax cé6lx hamatoclaa. Haxxooj tintica
himaitiha xo candaa ihmaa hiccoot caap tintica tix haxxooj
chitéel tintica tix imiao to contita. Ox tpactama anxd colecp
hamatdocl. Haxxooj tintica icx ipi hatconséaalamiho. Xaa toox
hasdizct xah ta hatam&cd foxt cap xéppee com itaxxii to cuiihca
yax cOlx tintica hamait.

Ox tpactama candaa hiccoot caap tintica xnasippaac hant
tdax iti tihting cotonaailin toc tihtimma hamiiht xo téox hamédizct
yax taax haptco zixcam pac itacétoj to ccuédiiha xo
hatcommiixiho. Taax iti hiihtolca iti candaa com itapoccaatoj
maanniipxat hacquiix intitat.

Ox tpactama he yéen ic haméizct. Yéen ic hatoizct haa
inthiihhaat cah héemme an haxoj haméiti xo taax halx imiipée
hax tahii hax tama yéen iqui hamitéij. Yéen iqui hatitoij cuaax
haitim hant taax iti hangxtéopc. Taax iti hatxtopcma hant tfima
ttaaplcma tacaata inéohcd ti quij hamoziit. Hatoziit hant quij it

hamiihtolca. Zixcam zo poxtamtta tompahhooho.

Ox tpactama hant quij it hatiihtolca hax tama zixcam quih
quipxa hamiicotoj. Céanlca chdoxo czdoxcoiha. Hatdcotojma ihit
tactimma cuaax hicquii cuhamonaailc. Hicquii cuhatonailc hant
hitaxoj hayaiti ta hac cuhatazcang cuaax xiccaa héenneec coi
hatéxxaaj hatahasjoj cuaax hicquii hatitoij hatinzaaitj hant ti moca
hatait hamdoctam. Zixcam zo cuhisiiht xah zo cuhiscugaht xah
taax haa tahcama.

Ox tpactama to cohmiihhaat to cohmiihhaat hant héemme
iyyaat cop cuhamiizcam. Cuhatdzcamma hant tintica hatéoctamma
zixcam taaxo haa poho xo hax ziixah hamiimdcd hataht zixcam
tanticat. Hataht zixcam héanso tmassool zixcam cattaax issoojiha.

Ox tpactama he ihptfit ihtbocta 6x ihpmée:

—Xiccaa hiz inticat zixcam cdéil quihiihhaa zix quih catxo
coox zihax cuimmaahi hiz contxdaat.

Ox tpactama tiax it hatoi zixcam com hiicétoj iti candaa
con tpéctma cuihitai ta haco iti haxoj hatacmolca hanso xéppee
ti como an himo hatalajcma cuihdafzx ac mos cuitéij. He taao
cohptij zixcam ta coi colx icx hant ihtatiax ihmacoxl. Ihtacdxl to
cohptij 6x ithpmimmooz hisxéen cohpmocaa:

—Zix quiissaax zo hacquiix pihx zix 0Xx cuiquiippee ziti
cOssaa téé. Hiz ac iti cuhayaii hac zix zij cuhasj pohodos Ox
ihptimoz to cohpyiij.

Hanso hisxéenno tahcama to cohpmiij. Ox himéeha xiccaa
quiistox icot hihiij coi mos 6x himaiha. Hax taaxah cohpmiij.

Ox tpacta to cudii. Canbdaa ihmaa ti com mos anxo
imiic6toj zixcadmc. Téaax mos taax iti toi zixcam chiicétoj cah
candaa ihméaa ti com mos tpdctma hastioco xattalca ti quij
imoziit. Itoziit hant quixxaaz pac iti miihca taax iti haxoj maiti.
Taax iti haxoj toiti zixcam coi hapx itacmolca itax him moziit.
Hin toziit hé tazcamma zixcam coi cuhatahasjoj zixcam ihmaa
coi iti haxoj hiicmolca td hac cuhamatéiizxaj. Xiccaa quiziil coi
iistox hant impaailx taax iti cuiyaii hac.

Zixcam coi tatxoma ittii hamiinloj. Hax quipéaa hax tahii
hax maa ta hoo hamii yax. Ox ompacta xo hisxéen cohpyacaa

xo xiccaa quiziil ihmaa ta coi 6x isoj iqufixa hax tmahiiho. Mos
hax taaxah cudii. Hax iistoxo hant tpaailx to cudii. Quiippeeha.
Zix cuiipla zihmaaha xo hémmee hac tOox tahcama zixcam coi
mos tatxoma anxd hapahasjojta canbaa com hant cuiséit ac haa
miihca. Toox caahcaha. Pafzxaata haa icazcam himaajiha. Toox
miihca hémmee hac. Taax cuihhaa hac zix {ittaax caixaj-taax ipi
zihmaaha. Zix {ittaax caitaj quih tongcoj ccuiih immaac ccuiih
iixaj quih cuitai hiti hamocaitajc. Zix {ittaax cuippaa quiihhihaa
yax taaxah aitahma hansa hax ihhaax cuimaiaa.

Ox tpactama zixcam ilitcoj coi hatiizima hatax céox
hatatocalamma canéaa com annoo tpaquimma Goxah tememax
xéppe it hatacmolca haméoctam. Annoo cuiizquing xah annoo
cuimaazquing xah ihaii cuhasiyyaaj ta. Ox ipacta to cuiihca iti
haxoox ano tazquimii hax tahii hax tama hé mos cudttectajihaa
yax annoo cuhayaii hac hansda hax annoo mizquimaa.

Ox tpactama zixcam coi céox hamahésjoj. Immooz xah taj
céox imahasquim. Zixcam ihmaa hodicGtojaa caanica ta coi
hatcudonneec zixcdm ciocla ta coi capxa iqui c6tih mos capxa
xahxaii iqui cétihma taao cotoima coéllaa hatacmolca haméaaxoj.

Ox tpactama cuaax hamiilx. Canéaa ihméaa hiccoot caap ti
con tiixo tdax imatxohaa yax tiixo itax miilx. Yéennoo tap
miittaax. Tiix haa intitax tihhaax xaa toox hizi quiixiha. He
cudtteetiha. Hé iquihajaa himaajiha. Tinzaait hax tama haa
inthammaat.

Haa inthiihhaat haa inthiihhaat cah sepol yazzaaj iyyaat ti cap
cuhatazcamma haxot mahii hax ta hai caixajaa zo mimoitiha xo
héptco candaa com hax iijo mahi hant cuiséit ac. Ox tpactama
zixcam caocla hayahasjoj ta coi csoi chanl himo hamaalajc.
Caiscaniha xo ihaizi cah hapx hatacmolca himmoo hamaalajc xo
zixah zo an him impaccaatx taaxah immis. Cudtteetihaa yax
hapxah icx céom hax tmahiiho.

Ox tpactama hant tintica mos t6ii conthatatma hax quiippee
hax tahii hax tama xnasippaac chindohcd ti quij an hant
cuhateme to cohmammaat. To cohmiihhaat iti hacmittaajc iyyaat
ti cap ioxt ziti tomma cuhamiizcam. To cohpmihatii hac hansa

hax coIx hamatoclaa. Ox tpactama canbéaa com hant sdita
tmahmaacco ipi hant tahcama cuaax haxxooj ic ingcaaij. To
conthiihhaat iti canéaa com héoppaatj hanso cuiméemmiilim. Ox
ipacta iti hax hantx icxo méom. Zixcam coi hax himmi italajc
mos himmoo hamiizlaxlca. Enniing quix cdozzaalc quih toc tijma
xéppee himo compazlax candaa com. Zixah zimahannaala taxah
immis. Hax hantx icxo mdom.

Ox tpactama halx iij hamahiitaj haptc ittii cuhamj. Mos
ispaii ha zo tpaa yax hax éxah impacta. Ox tpacta to cuiihca iti
cugax hax haxxoojo iqui hamitéij xah hamiimdcd xo candaa quih
yéen cap xéppee chano cuitjit xéppe ano zaaj hax tahii hax maa.
Hanso mijjaajquim.

Ox tpactama to conthiihhaat oo hiilx iti hant méit canéaa
com. Hant toitma hansa hax maaplaa. Cuicquee xah caixaj zo
hacquiix pihx -hayap chittaac cuipipjctax 6x iquisax sompaaii 0x
impacta. Quinail con tmatj xéppee con taaplma annoo cuiiccoom
ac ihapl issoojihaa yax aamma. [izzaax cayaj zaac hapah ti cap
ixaap thanl toéitong ccuiih ano toyolcama hant ihanl tbiton tapxa
ccuiih cap tiix haaha. fmmooz ccuéit zo hicquiix pihx téox
cayaxxiiha xo zix quih cuaa ihhaa taa cuissiha. Ticp
himatéonlamiha he ittii c6hj. Zaah chiti cdtpactama cuifp coox
cahx himmooz cuyait.

Xiccaa quiziil ihmaa quicot hihiij coi zaa isoj iquiiya taax
mos tixah oo ccuopactaho. Jose Angel xah Camposaano xah
Pantzo Moréeno xah taax cuhatih to cohmammaat. Taax cuhatih
hatzéoxco to cohmammaat. Pti hayomahinneej halx cuihixxaat
xahxaii hac hant chataitx hataticpanx hant chayait. Oxah héttioica
hax ta cugax zix chalx imiipée t4 hac cuhayataaitj. Ox ompacta
X0 tda pozoj intimmaaha. Zix xah quih mos ihipe hacx cuhayiii
quih mos haa yéohca.

Toc tdhca hax tama pajquémmee ti capo it ihmatat zixcam
caocla quih candaa chatapocatoj hay6omlajc. Hansia hax mizj
hacx cuhamoida. Hémmee hac hantaxl miihca yax xaa
cuhamiizcam. Quiiloj ihanl ihanl csoi chanl 6oxah aii pita
hatonec hamiimlajc. Taax mos hant tiixo haaha. Téox ipi

tmayaxima mos candaa ano hiihca com hant méit.

Ox tpactama cuaa hansa hax maaplaa. Zix {ittaax quij
hasaiti chan ihéon ti quijah tiixah oo hamii. Tiix hapatbocl
hasaiti channoo caap cap haxxooj hapomlajctax paafzxtax xaa
hamac zo hapahitalcoj iccaa cuhisiihca hac haa tahcama tiixah oo
hamii xo sé¢hhee cuhatcuaajiho.

Pantzo Moréeno chdoxah mée:

—Xiccaa quiistox taa cuhapacta hicot ihpyiij xo céoc candaa
com itcudaxoj haxxooj tmazcan tcéo imiipla iiyj. Matix 6o
haxopacta. Xaa haxxooj com hapozittax siippee ha téemme.

Cudax haxah tcacsxo hax tahii hax ta xda haxxooj mayaai.
Hatoficj hatissooj chiti quiih quih hanso hipnij channaa chano
tquinol tacaat xicca iti cocaitax coi tcé6ma tadacloj tappoox
himmoo tacatx caammiiz zix ipot haficj hax quimaaxxaato tiixo
hatissooj quij iti tihiihhaama hax quiippee hax cafzxo hax tahii
hax tama ta cotcapacta haxxooj mayaai.

Xiccaa caziil ihmaa quih taax haxxooj imoziitiha. Xiccaa
quiziil coi halx miisiint Pantzo Moréeno chionang quih cotiihho
Ox tisoj to contittaa xah tetio. Tdax contimmaa taax. Héhhee
tahittaalc zo to cotom mos quiijquiha xo fonan ti quij iti taxqum
itionan to conticcaaha Pantzo Moréeno. Cuicquee Camposaano
quih zix hatéepx O0x quipcd hacquiix yih taax zo toc tihma
imaazzi. Itaazzii quiijquiha xo haxxooj itamjc halx itaassaj xah
ittimoz cuotijda zihmaaha xo tiixo cuhisaoctam ac haa tahcama
to conthamma.

To conthiihhaat cah hast yéen ccuiij zo toc yij taax cuipatj
taax conthatat haxxooj hamiizcam. Caapliha xo t6ii hant cuijiit
ac cuaax hax quiippee hax tahii hax maa. Quinail com itaco
cuaax imahii hax tahii hax maa. Haxxooj hatazcamma
hatfitlamma hai ti moca hinddj cong cétditma ziix oo sammaa
cah cuihaapl ac. Hax zix xah immis. Quimmooz ti quij xox
hapxo quiij hax cudtteeto hax tahii hax maa. lhaapl quih mizj
cuiimjc cah.

Ox tpactama haxxooj hatazcam hatséaalamma xatj ti com iti
tap tfit Pantzo Moréeno chant tahjit zix chanxda cdéox zihax
cGtammaaho. Yacd it ta hac tactimma hait halx xahpi tammaaho.
Zix chicquii hayatang coéox zihax cétammaaho. He xiccaa quiziil
xahxaiiha. Zix zisxencoj cuhimaajiha. Cuicquee caiida zo to
ccuijx hansaa hax ipiximaa hansa hax hacx cuismiih ac immooz
cosméetaha. Ox himpactojiha. Zix xah hacaalimaa taxah icuis
hax tahii hax ma iqui he hiin ac. Him6cé cuhimméeyatiha. Hax
hiistoxo hant tpaailx to cuhamdii.

Ox tpactama haxxooj hatazcan to cuhamoii. Cuaax candaa
com hamooctam. Hapx tiiyyaat xox hapx tmiiyyaat hacx miih.
Cuaax candaa com hant immoom ac hant coton to cémmoom.

Ox tpactama Jose Angel chax haméoctamo. Isoj isaai ha zo
himaajiha. Ox tpactama oficj itapox an ihitj chéoxo tazoj itti itih
to cuiihtim. To cuihiihtim iti cuaax miittaax candaa cong cuiin.
Halx téoppaxoling xapdo cotiponim itaxxii cudax miittaax.
Hansaa hax hanzcomtaa. Ox tpactama hax haméoctamo.

Hax hihooctam iti candaa cong cétafp to cuihiihtim iti

hasaiti chan ihiip quij itdactim itdazzi ittii cola coton taccaat
immiin. Mizj xah ta haxxooj miifp. Tix ctam caii i{ssoojiha.
lissaax taixaj to ccuiijiha. Zix iti cuihhaa zo himaajiha. Cuisfin
xahpi tmaaho. Ox xahpi tongquimmooziho xo cufin. Tiixo hipx
hant hizi cailxda xahxaiiha. Ox isoj imaah poquix haxxooj
hamiizcang xo himo6cé xah patolx téii inthassaataha hamac zo
pompahotax.

Ox tpactama hasaiti chan ihiip quij itamjcma cuaax héen
cuhatoizct hant quihiin xah hdéimocé pac haa tahcama taax
cuhamiizcam. Haquébcd com miitxo yax xaa xah anxd ptiti
hatacmolca cuaax hasaiti cop compénlim. Cotpénlimma tcédma
ittoplma héhhee tahittaalc quiijc ti con tpasj xah tahimozma to
commoom. Ox tpactama cuinsittooxim. Cuisittooxim iti zimojcd
xah ipoh itahittaaj dnnoo cdétojitma tittaaj hax ziix xah itmis to
cuiij.

Ox tpactama taaxo cétpactama taaxo haysoctang xahxiiiha.
Zix icaoctin zo to cuimiihhiha. Zix hatéepx quiijc tic hdoxo
tazoj to cuiih. Tiixo cuhacdoctam hax tahii hax maa xo hdoxah
temex xéppee ti moca itdaptaxmax hansaa hax maplaa. Zix xah
zo cuingcdoctimaa taaxah immis. Ox tpacta to cuiihca.

Ox tpactama ihammooc cop hicquii maanniim. Hansia hax
maplaa quisoj ispaii ha zimpaa xah quihax comma. Hax doxah
tpactama to cuhamdii. Ox tpactama ta hac iti cuhayaii hac
quimiihhaa cahx haa tongx ingxdnnaala. Ooxah mée:

—Cuga ta hac iti hatoima candaa com hant cuisdita taax
haa hax tahii hax tamax 6x tpacta xah téemmio.

Iquiim ic cotmiippeeho. Mizj pata iquiima imaaj xah quihax
cuihhaa caha hax hant xah imfii.

Ox tpactama hant tfima ttaplcma cuaax hanto hatoi hajhax
hamoziit. Hasaiti chan ihiip ti quij i{mmaac an hatcaitajcma
Pantzo Moréeno quih zix hatéepx ti chimdaazzii xo tiix ipi mizj
pata icacap xah hax tmahiiho.

Zimojcuo zix zo himaaitojiha. Zix zo himaaitoj chixaap
coocj iti mooffiin. Hax zo mizj pata hatcuissioj. Ano yait ta
hac iti tapma zixcam coi cuhicitoj taaxo iti mottaama zix zo

himaaitojiha. Hant tfima zéah ihmaa tintica mos miimme. Hajhax
cuhamiizcam.

Ox tpactama hax himdco xah tatol hajhax cuhamiizcam.
Hajhax cuhatazcamma haméc cuhamdotlolca. Congcaac chast
chippaac ta hac iti toi to cugii. Hamac cuhaisx cap itaht cuaax
hé hihaa chitdaj {istox hant tpaailx téemmio. Haa ihmiissaata zo
hapaé yax he maaht ac 0x timdcd xah téemmio. Hacx hacuiihtoj
hax tahii xah téemmio. Zix ac hapahhoo taax xah itmis hax
tahii xah téemmio.

Candaa hiccoot caap ti moca ihmisitdij ac hapaa quitahdiiha
cuhisiilx ac zaah chiittaax tdaxo tahcail to ccuiahcahaa yax. Ox
tpactama hémmee tazcamma mos hatcuidzcamma hansa hax hapaaa
hax tahii hax tama to cuiithca. Ipacta tazzoo to ccuaahcaha.
Xéppee caaccoojaa hicp moéccaa hasto tiippa cuihitai ti moca
hapaitta hant iait piquix taax téii inthascammaataha. Zix iti toi
hant cuisdaccaa ha zo to cuimahcaha xo hipi xah héxxooj chitéel
com iti tom hant iait cah aitahma mizj xah tama haxxooj cong
cuhamiizcam. Hai cop caixajiha. Zix anni iscasiijima zihmaaha.

Cuicque Alberto Amaado hacquiix tih hiz ingcaa. Thammooc
cop icqui itanimma hai xéppe imac quiij chax ziix xah itmis
imméit yax hacquiix tih héemmee hant taax ano miizcam. Hiz
itcdataha xo mos ziix xah zitcughtma cuaax issoojaa chiti cohhaa

hax tahii hax maa. Zix ac hapahhoaa taaxah itmis hax tahii hax
maa. fc hayaiti zimpaa taaxo to cuiihca. Hant chiizc tintica iti
cuhayaii hac hapaaha xo hapiistox hacquiix hayaii imaajiha.

Candaa an hiihca com hant toit to céccoomiha xo hént
timoz to céccoomiha. Mos quicoppooliha. Thaht imaajiha. Mos
théoppaatjmax halx collaax tatocl to conticcaatihaa yax
itcughtiho. Ox tpactama xiccaa td coi héemme ano tazcan
téemme Alberto Amaadoc. Hapi xox piimata impaa cah hant tfii
xah téemmio. Mos zdah ti moca itait haa mémmaat xo candaa
com mos itcughtoho coélx catdoclihaa yax.

Ox tpactama candaa com hinnoo miifp. fffa iyyaat itfain to
cuotam hamiiht. Ox tpactama haméc cop mos annoo séeppool
quit hatjcoalamma tdaxxaat to cufip. Ox tpactama hant com mos
hihéoctam iti candaa hant quippaac ac ano modccaa mos zo to
cugtama hamiiht. Hai cop miixaj xo mémmaat. Zix icp he hacail
quih quiyyaajihaa yax hanso momma.

Ox tpacta to cujihca. Zaah quij annoo siizquin tama to
cuhaméii. Ox tpactama héappaalc hamiicotoj. Happaalc tdax ipi zo
mizj pata tompahhooho xéppee com mizj cotmoottijihoo yax.
Hant xnéelcan ta hac contimma. Camposaano quih tazzoojo
miittaax. Zix iti himmooz zimojcé xah cuiipla chéemt zix
quiissaax zimahhiitiha xo himmoo yaalajc quih to cuiip xo tix
itamjc itamootni hamac quititlim itamoOotnima cuaax hamiitoj xah
hamiimoc6. Tix cuhiitoj taaxo hidaha xo hax quiippee hax tahii
hax maa. Ooxah mée:

—Itaxxii cuaax zix ihyaating quih cudax xicca is cquihd
hanéezj quihmiixxi. Cuaax mapattiilcoj zo matcuaaitoj xah me.

Ox impactaha xo hanso caalimiha, 6x mée.

Ox tpactama to cuhamdii. Hansia hax tmiipéaaho. Quinail ti
cong Xxox tcoox iixaj quih quinneej ihiissaax zan imiih hax tahii
hax maa. Zix zo cuhimaaitoj chixaap codocj iti cuiyaffiin ta haco
60 hizi quihhiha. Ox tpacta to cuiihca.

Candaa com itacl mos thimmoocma hai chansida hax taixajaa
immoéit. Taax iti hacquiix tihx coctappoolquing cuissiha.
Ttappoolquimma to cuiihca. Ox tpactama zix ctam Rafaél ti quij

inydai. Hacquiix tih taafp itéxl itapzil chiton itamjc inyaa
hacquiix tih.

EL HOMBRE LLAMADO BARRIL

Por Chico Romero

Se dice que hubo wna vez un hombre seri llamado Barril, a quien todo le
salia mal.

Los seris vivian en aquel tiempo cerca de la montana llamada Captj. Alli
vivia Barril con su mujer, y sucedidé un dia que é se acabd toda la comida que
tenian. Su mujer empezo a llorar y fue a ver a los mexicanos (como nombran a
todo aquel que no sea seri) que vivian en los alrededores. Les dijo que Barril
se habia comido todo cuanto tenian y que ahora ella lloraba de hambre. Los
mexicanos pusieron comida en una olla y después de advertirle que ella no
deberia comérsela, le dijeron que se la lievara a Barril.

Cuando vio la comida, Barril se puso feliz y se la comid toda. Al rato, su
estOmago empez0 a aumentar de tamafio. Cuando llegd al miximo, reventd y se
le comenzaron a salir los intestinos.

—Qué chistoso; —dijo— ya me lo coceran, como cuando mi cochino se
reventd.

Poco a poco se fue poniendo peor, hasta que se murid.

LOS QUE SE FUERON ENOJADOS
por Roberto Herrera T.

En una ocasidn, dos hermanos salieron muy enojados de Tecomate. Se
habian puesto de acuerdo en abondonar a su gente; asi que, tomaron una balsa
y salieron de la Isla Tiburdn. Yendo hacia Baja California, llegaron a una tierra
extrafla donde los atraparon unos gigantes, los cuales, después de divertirse y
reirse mucho de ellos, los transformaron también en gigantes.

Después de un tiempo, el mayor de ellos regresd a donde vivian los seris,
buscando a su mujer. Cuando supo que se habia vuelto a casar, matd al nuevo
marido de su mujer, la tomé a ella y a sus hijos, y poniéndolos en un turbante
sobre su cabeza, se fue.

ORO EL TRAMPOSO

por Jesiis Morales

Oro el Tramposo era un engafiador; iba engafhando a la gente por
dondequiera, robandole y burlandose de ella. Un dia engafid a un cura y le
robd su caballo, su ropa, su sombrero y sus zapatos. En otra ocasion, cuando
los soldados lo iban a matar tirindolo désde un acantilado, los engand y en vez
de tirarlo a él, tiraron a un cabrero al que también engafd. Poco después, con
engafos, llevo a los mismos soldados al acantilado y les tiré a todos al mar.

Oro también engafié a un hombre que tenia unas cabras, y que le habia
dado trabajo, diciendole que sus cabras habian caido en un pantano y que ni
rastro habia quedado de ellas. Asi Oro le robé a este hombre todas sus cabras.

Sin embargo, sucedié un dia que él quiso engafiar a un hombre que resulto
ser Capt, su propio creador, quien lo aplasté e hizo con él una figurilla. Ese
fue el fin de Oro el Tramposo, aungue poco después, la figurilla se transformo
en la gran mariposa nocturna llamada caammoopxa.

CUANDO VIVIAMOS EN LA BAHIA KINO,

FUIMOS A LA ISLA TIBURON
por Roberto Herrera T.

En una ocasion, cuando viviamos en la Bahia Kino, siendo atin muchachos,
quisimos ir a la Isla Tiburén a traer langostas. Tomamos dos lanchas y nos
fuimos; nos acompainaban algunos ancianos. No llevabamos comida y ni siquiera
una buena cobija.

Al llegar a la isla tuvimos algunos problemas, porque apenas si pudimos
consiguir algo para comer, hacia muche frio, y el mar estaba muy agitade. Al
atardecer del siguiente dia, iniciamos el regreso; la otra lancha se adelantd, v
por eso se salvd. Como el mar estaba muy agitado y hacia mucho viento, nos
quedamos sin mastil y sin timén. Hasta el timonel estaba desmayado por un
fuerte golpe que recibid.

A veces remabamos y a veces no, porque el mar nos arrastraba de un lado
a otro. Al fin, el mar nos arrojé a una playa v nos salvamos, gracias a que en
la lancha habia una lata de gasolina con la que encendimos una fogata y nos
pudimos calentar, También encontramos un rifle en la lancha con el que
matamos, al otro dia, un caballo y nos pudimos alimentar.

Al llegar a la Bahia Kino, no llevabamos las manos vacias, porque
traiamos la carne del caballo. Todos estaban contentos, porque creian que nos
habiamos ahegado y no era asi.

LOS CUATRO HOMBRES QUE CASI MURIERON
EN EL OCEANO

por Oscar Romero

Hace ya bastante tiempo que nos paso esto. Fuimos a pescar, unos amigos
y yo, a la Isla Tiburén.

La pesca fue muy buena y pescamos muchos peces, tantos que al regresar,
en medio de una tormenta, naufragamos. A la otra lancha no le pasé nada,
porque tenia un motor mas poderoso y avanzd rapidamente. Por fortuna, al
naufragar, lo hicimos muy cerca de la costa y pudimos nadar hasta ella y
salvarnos. La lancha quedé volteada y se veia desde la playa. Por eso José
Angel, un hombre maduro y de espiritu fuerte nadd hasta ella y regresé con el
bote de gasolina. Eso nos salvo del frio. Fueron dos dias muy duros y sin
comer nada. Nos sentiamos muy mal, pero al fin vinieron a rescatarnos y
pudimos regresar a nuestras casas.

